
				এই পাতাটির মুদ্রণ সংশোধন করা প্রয়োজন। 
অাদর্শ প্রশ্ন \ל"לט
প্রকাশ পেয়েছে সেটা কেবল এ নিয়ে নয়। সকাল বেলায় কয়েক ঘণ্টা কাজে যোগ দিতে তার দেরি হয়েছিল সেইজন্য মনিব যখন ক্রুদ্ধ ও অসহিষ্ণু হয়ে উঠেছিলেন ঠিক সেই সময়ে মেয়েটির মৃত্যুসংবাদ পাবামাত্র মনিব লজ্জিত হলেন । প্রভু মনিবের ভেদের উপরেও কোন এক জায়গায় উভয়ের গভীর ঐক্য প্রকাশ পেল ?
সামান্ত ক্ষতি
কাশীর রাজমহিষী যখন সামান্য এক ঘণ্টার কৌতুকে গরিব প্রজাদের কুটিরে আগুন লাগিয়ে দিয়েছিলেন তখন তিনি অনুভব করতে পারেননি ক্ষতিটা কতখানি । তার কারণ তারা ওঁর কাছে এত ক্ষুদ্র যে ওদের ক্ষতিলাভকে নিজের ক্ষতিলাত্তের সঙ্গে এক মাপকাঠিতে মাপা তার পক্ষে সহজ ছিল না। সামান্ত ব্যক্তির সত্যকার দুঃখ ও রানীর দুঃখের পরিমাণ যে একই এইটি বুঝিয়ে দেবার জন্তে রাজা কী উপায় অবলম্বন করেছিলেন ।
বঙ্গলক্ষ্মী
এই কবিতা বাংলাদেশের মাতৃস্বরূপিণী মূৰ্ত্তির বর্ণনা। মাত আপন সন্তানের
অযোগ্যতা ক্ষমা ক’রেও অকুষ্ঠিত ভাবে ক্ষমাপূর্ণ কল্যাশ বিতরণ করেন সেই মাতৃধৰ্ম
বঙ্গপ্রকৃতির সঙ্গে কী রকম মিলিয়ে দেওয়া হয়েছে প্রকাশ ক’রে লেখো ।
মূল্যপ্রাপ্তি
স্পর্শমণি কবিতার মধ্যে যে অর্থ পাওয়া গেছে এই কবিতার মধ্যেও সেই অর্থটি
আর এক আকারে প্রকাশ পেয়েছে।
অকালে যে পদ্মটি ফুটেছিল সেইটি বুদ্ধদেবকে পূজোপহার দেবার জন্তে যখন জুই ক্রয়েছুক ভক্তের আগ্রহে তার মূল্য ক্রমশই বেড়ে চলেছিল তখন মালীর মনে হোলো, যার জন্যে এই প্রতিযোগিতা, স্বয়ং তার কাছে এই পদ্মটি নিয়ে গেলে না জানি কত স্বর্ণমুদ্রাই পাওয়া যাবে। ভগবান বুদ্ধের কাছে যাবামাত্র তার মনে মূল্যের স্বভাব কী রকম বদলে গেল। কেন গেল । সনাডনের কবিতাটি স্মরণ ক’রে সেটি বুঝিয়ে
দীও ।
মধ্যাহ্ন
মধ্যাহ্নে পল্পীপ্রকৃতির বিচিত্র বর্ণ গন্ধ শক ও চঞ্চলতার সঙ্গে কবিচিত্তের একাত্মকতা এই কবিতার বর্ণনীয় বিষয় । সেটি গদ্য ভাষায় লেখো ।

